
ম্যাংখুত আঘাত হানার আশঙ্কায় ৪শ’ ফ্লাইট বাতিল চীনে

এফএনএস আন্তর্জাতিক ডেস্ক : টাইফুন ম্যাংখুত আঘাত হানার আশংকায় চীনের দক্ষিণাঞ্চলীয় হাইনান প্রদেশে গতকাল
রোববার সকালে দুইটি বিমানবন্দরে চারশ’রও বেশি ফ্লাইট বাতিল করা হয়েছে। এ ছাড়া উপকূলীয় এলাকার সকল রিসোর্ট ও
স্কুল বন্ধ করে দেয়া হয়েছে। চীনে চলতি বছরের শক্তিশালী টাইফুন ম্যাংখুত দক্ষিণাঞ্চলীয় গুয়াংডং প্রদেশে গতকাল
রোববার বিকেলে বা সন্ধ্যায় আঘাত হানতে পারে। জাতীয় আবহাওয়া কেন্দ্র একথা জানিয়েছে। হেইকো ও সানিয়া
বিমানবন্দর থেকে ফ্লাইট বাতিলের আগাম খবর যাত্রীদের জানিয়ে দেয়া হয়েছে। ফলে বিমানবন্দরে কোনো যাত্রী আটকা
পড়েনি। এছাড়া হাইনানের প্রাদেশিক পর্যটন বিভাগ উপকূলীয় এলাকার সকল স্কুল ও ব্যবসা প্রতিষ্ঠান রোববাব ও
সোমবার সকাল পর্যন্ত বন্ধ রাখার ঘোষণা দিয়েছে। সূত্র : সিনহুয়া

